
Осы жұмыста мақсары дәнін өңдеуге дайындауға арналған, тиімділігі жоғары болатын 

желінің жаңа сызбасы ұсынылады. Ұсынылып отырған желінің артықшылығы сол, фотосе-

паратордың алдында ажарлағыш машина мен дуоаспиратордың қосымша орнатылуы ша-

шақтарын бөліп алуға, одан кейінгі спектрлік нүктелік талдауды әлдеқайда тиімді жүргізу 

үшін тұқымның қатты қабат түріндегі қабықшасын жоюға мүмкін береді, аталмыш тал-

дау химиялық құрамы мен түсінің негізінде дәндерді фотосепараторда сұрыптау мақсатын-

да дәннің құрамын анықтайды. Тас жинағыштан кейін физикалық қасиеттері жағынан ша-

малас болатын өнімдерді бөлуге арналған дірілді сепаратордың, дуоаспираторы бар ажарла-

ғыш машинаның, фотосепаратор мен ылғал-жылулық өңдеуге арналған аппараттың рет-

ретімен орналастырылуы мақсарыны қоспалардан тиімді бөлудің және оны қайта өңдеуге 

дайындаудың технологиялық процесін қарқынды етеді.  

 

Негізгі сөздер: мақсары дәні, фотосепаратор, ажарлағыш машина, дуоаспиратор, тас 

жинағыш, физикалық қасиеттері жағынан шамалас болып келетін өнімдерді бөлуге 

арналған дірілді сепаратор. 

В настоящей работе предлагается новая схема высокоэффективной линии подготовки 

зерна сафлора к переработке. Преимущества предлагаемой линии заключаются в том, что 

дополнительная установка перед фотосепаратором шлифовальной машины и дуоаспирато-

ра позволяет отделить хохолок и удалить или утончить оболочку семечки в виде панцирно-

го слоя для более эффективного последующего спектрального точечного анализа, который 

определяет состав зерна с целью сортировки его на основании химического состава и цвета в 

фотосепараторе. Последовательное размещение после камнеотборника вибросепаратора для 

разделения близких по физическим свойствам продуктов, шлифовальной машины с дуо-

аспиратором, фотосепаратора и аппарата для влаготепловой обработки обеспечивает ин-

тенсификацию технологического процесса эффективного отделения сафлора от примесей и 

подготовки его к последующей переработке. Приводится высокоэффективная схема фото-

сепаратора, преимущества которого заключаются в том, что установка накопителя и виб-

ропитателя по отношению к скатному лотку с тыльной его стороны и выполнение в верх-

ней части скатного лотка плавного изогнутого перехода к вибропитателю позволяет повы-

сить эффективность сепарации зерновых продуктов путем снижения амплитуды колебаний 

зерна, вызванного отскоком от поверхности лотка в процессе загрузки сортируемого ма-

териала из вибропитателя. 

 

Ключевые слова: зерна сафлора, фотосепаратор шлифовальная машина, дуоаспиратор, 

камнеотборник, вибросепаратор для разделения близких по физическим свойствам продуктов. 

In this paper, we propose a new scheme of a highly efficient line for preparing safflower grains 

for processing. The new after vortex separator is a vibroseparator for separating the products close in 

physical properties, grinding Machine with a duo-aspirator, a photoseparator and a device for moisture-

thermal treatment. Advantages of the proposed line for preparation of safflower grain for processing 

are that an additional plant in front of the photocarerator of the grinding machine and duo-espirator 

allows the crest to separate and remove or refine the shell of the seed in the form of a shell layer for 

more efficient subsequent spectral point analysis, which determines the grain composition for the 

purpose of sorting it On the basis of chemical composition and color in the photo separator, and 

sequential placement after the stone separator of a vibro separator for separation of products close in 

physical properties, a grinding machine with a duo-aspirator, a photoseparator and a device for 

moisture-thermal treatment, provides an intensification of the technological process of efficient 

separation of safflower from impurities and its preparation for further processing and Due to the 

rational layout of equip-ment.A highly efficient photocell separator is also provided, the advantages of 

which are that the installation of a storage and vibrating feeder in relation to the slanting tray from the 

back side and the execution of a smooth curved transition to the vibrating feeder in the upper part of 

the pitcher allows improving the separation of grain products by reducing the amplitude of grain 

oscillations, Caused by a rebound from the surface of the tray during the loading of the sorted material 

from the vibrating feeder. 

 

Keywords: grains of safflower, photo separator grinding machine, duoespirator, stone 

separator, vibro separator for separation of close in physical properties products. 

 

Кіріспе  

Ауыл шаруашылығы мен қайта өңдеу 

өнеркәсібінің алдында тұрған маңызды мін-

дет – мақсары дәнін тазарту процесін жетіл-

діру болып табылады, ол май шикізатының 

сапасына қойылатын талаптарға негізделген 

[1-8]. Бұл процеске шектеу болатын сәт – тұ-

қымдарды мақсары дәнінен аз ерекшеленетін, 

ажыруы қиын қоспалардан бөліп алу. Мақ-

сары дәні массасындағы қоспалардың ішінде 

ажырауы анағұрлым қиыны - мақсары дәніне 

физикалық-механикалық қасиеттері жағынан 

жақын болып келетін жалпақ жапырақты 

ошағанның (кәріқыз) тұқымдары [9-13].  

Майлы дақылдардың тұқымдарын өң-

дейтін белгілі желілерінің кемшіліктері – желі-

нің шектеулі функционалдық мүмкіндіктері бо-

лып табылады, олар мақсары дәнін қоспалардан 

тиімді түрде бөліп алуды қамтамасыз етуге және 

одан әрі майын алу мақсатында мақсарыны 

өңдеуге дайындауға мүмкіндік бермейді. 

Сондықтан жабдықтардың тиімді жи-

нақталуы есебінен мақсары дәнін қоспалардан 

тиімді бөлу мен оны өңдеуге дайындаудың 

технологиялық процесін қарқындандыруды 

қамтамасыз ететін, мақсары дәнін өңдеуге да-

йындауға арналған, тиімділігі жоғары болатын 

желінің жаңа сызбасы ұсынылып отыр. 

Мақсары дәнін өңдеуге дайындау желі-

сінің технологиялық сызбасы (Сурет 1) шө-

мішті элеватордан (нориядан) 1, қабылдау 

бункерінен 2, мақсары дәнін жеңіл, майда, ірі 

қоспалардан тазартуға арналған ауа-електі се-

паратордан 3, ферромагнитті бөлшектердің 

жойылуын жүзеге асыратын магнитті сепара-

тордан 4, қарасұлы жинағыш пен қарамықша 

жинағыштан 5, минералды қоспалар (малта 

тас, құм және т.б.) мен мақсарының семіп 

қалған дәндерін бөліп алуға арналған тас жи-

нағыштан 6, физикалық қасиеттері жағынан 

шамалас болып келетін өнімдерді (мысалы, 

жалпақ жапырақты ошағанды (кәріқыз)) бө-

луге арналған дірілді сепаратордан 7, мақса-

ры дәнінің бетін тазалауға, шашақтарын жою-

ға, дәннің қатты қабығын жұқартуға арналған 

ажарлағыш машинадан 8, дуоаспиратордан 9, 

мақсары дәнінен түсі жағынан ерекшеленетін 

қоспаларды бөліп алуға арналған фотоэлек-

трондық сепаратордан 10, ылғал-жылулық 

өңдеуге арналған аппараттан 11 тұрады.  

 

 
 

Сурет 1 - Мақсары дәнін өңдеуге дайындау желісінің қағидалық технологиялық сызбасы 

 

Мақсары дәнін өңдеуге дайындау желі-

сінің технологиялық сызбасы келесідей жол-

мен жұмыс істейді.  

Бастапқы дән қоспасы норияға 1 келіп 

түседі де, қабылдау бункеріне 2 тасымалда-

нады. Бұл ретте бастапқы дән қоспасы мақса-

рыдан – 90% (Сурет 2); ірі шөп-шаламнан – 

2%; шырмауық тұқымынан – 1% (Сурет 3), 

жалпақ жапырақты ошаған (кәріқыз) тұқы-

мынан - 4% (Сурет 4) және жеңіл қоспалар-дан 

(көрсетілмеген) тұрады. Әртүрлі дән пар-

тиялары құрамында 9-11%-ға дейін жалпақ 

жапырақты ошаған (кәріқыз) болады. Қабыл-

дау бункерінен 2 дән массасы біркелкі етіп 

ауа-електі сепараторға 3 беріледі. Ауа-електі 

сепаратор 3 дәнді ірі І, майда ІІ және жеңіл ІІІ 

қоспалардан тазартады. 

 
Сурет 2 - Шашақтары жойылғанға дейінгі және жойылғаннан кейінгі мақсары дәндері 

а) арамшөп қоспалары (ірі және майда) 

 

     
                                             б) ошаған тұқымдары                       в) мақсары дәндері 

 

Сурет 3 - Ірі және майда арамшөп қоспалары 

 

 

 
 

 
 

Сурет 4 - Жалпақ жапырақты ошаған (кәріқыз) 

 

Алайда, електерде елеу арқылы мақса-

ры мен шырмауықты бөлу жолымен 98-99%-

ға дейін тазартуға болады, өйткені негізгі па-

раметрі - ені жағынан вариациялық қисық-

тарда (Сурет 5) аздаған қабаттасу байқалады, 

ол ұзынша 2х20 мм саңылаулары бар елек-

терде бөлу кезінде тазалау тиімділігіне әсер 

етпейді. Бұл семіп қалған, пісіп-жетілмеген 

мақсары дәнінің 2 мм-ге дейінгі қалыңдықта 

және дән қоспасы түрінде болатындығымен 

түсіндіріледі.  

а) 

 
б) 

Сурет 5 - Мақсары тұқымы мен оның қоспаларын өлшемі жағынан бөлудің вариациялық қисықтары 

а –ені бойынша; б – қалыңдығы бойынша 

 

Құрамында жалпақ жапырақты ошаған-

ның (кәріқыз) тұқымдары, минералды және 

басқа да қоспалары бар дән қоспасы IV өз 

ағынымен аралық бункерге түседі. Аралық 

бункерден мақсарының дән массасы 4 маг-

нитті сепараторға беріледі де, ол жерде фер-

ромагниттік қоспалардан бөлінеді.  

Дән массасы триер-қарасұлы жинағыш-

қа 5 бағытталады, ол жерде ұзындығы ұя-

шықтардың диаметрінен аз болатын қысқа 

дәндер мен қоспалар ұсталып қалады да, жо-

ғарыға қарай жіберіледі. Науаның үстінде тұ-

қым ауырлық күшінің әсерінен ұяшықтардан 

түсіп, шнекке қарай бағытталады, одан науа-

мен цилиндрден шығарылады. Ұзын тұқым-

дар біртіндеп ұяшықтарға түсе отырып, олар-

да бөгелмейді де, науаға жетпей түсіп қалады. 

Содан әрі олар цилиндр осінің бойымен жыл-

жи отырып, ұяшықты беттен шыққаны бола-

ды. Осылайша дән қоспасынан қарасұлы дән-

дері бөлінеді.  

Содан кейін дән қоспасы триер – қара-

мықша жинағышқа 5 түседі. Онда ол қысқа 

қоспалар болып табылатын қарамықшадан 

тазартылады. Қарамықшаның тұқымдары ұя-

шықтарды жақсы толтырады және цилиндр 

белгілі бір жылдамдықпен айналған кезде 

еркін түсіп қалады, ал қалған бөлшектер ци-

линдр осінің бойымен жылжиды.  

Одан әрі ірі, майда, жеңіл, ұзын (қара-

сұлы) және қысқа (қарамықша) қоспалардан 

тазартылған дән қоспасы V тас жинағышқа 

машинаға 6 тас түседі.  

Ж
и

іл
іг

і,
 %

Ені, мм

прицепник сафлор вьюнок

Ж
и

іл
іг

і,
 м

м

Қалыңдығы, мм
прицепник сафлор вьюнок

Тас жинағыш машинада 6 дән қоспасы-

нан минералды бөлшектерді (тастарды) бөліп 

алу жүреді. Тас жинағыш машинада сепарир-

леуден өткізілгеннен кейін дән қоспасы VI ара-

лық бункерге түседі (сызбада көрсетілмеген).  

Аралық бункерден дән қоспасы VI фи-

зикалық қасиеттері жағынан шамалас болып 

келетін өнімдерді, мысалы, жалпақ жапырақ-

ты ошағанды (кәріқыз) бөлу үшін дірілді се-

паратордың 7 қабылдау құрылғысына беріле-

ді. Мақсары дәндері мен жалпақ жапырақты 

ошаған (кәріқыз) тұқымдары геометриялық 

өлшемдері жағынан аз ерекшеленетіндіктен, 

соған орай оларды геометриялық өлшемдері 

бойынша толық бөлу қамтамасыз етіле алмай-

тындықтан мақсарыны жалпақ жапырақты 

ошағаннан (кәріқыз) бөлу процесінде дірілді 

сепаратор 7 пайдаланылады. Дірілді сепара-

торда 7 дән қоспасы қабылдау құрылғысынан 

сепарирлеу арналарына түседі, аталмыш ар-

наларды жалпақ жапырақты ошағанды (кәрі-

қыз) бөлуге арналған сепаратордың сұрыптау 

үстеліне бекітілген зигзаг тәрізді шағылыс-

тырғыштар жасайды. Зигзаг тәрізді шағылыс-

тырғыштар жасап тұрған сепарирлеу арнала-

рында мақсары VIII және жалпақ жапырақты 

ошаған (кәріқыз) VI дірілді-соққылы өздігі-

нен сұрыпталу процесінде бөлінеді. 

Дән массасы ажарлағыш машинаға 8 

жіберіледі, ол жерде дәннің бетін тазалау, ша-

шақтарын жою, қатты қабығын жұқарту, мүм-

кіндігінше оны толық жою жүреді. Ажарла-

ғыш машинадан 8 дән массасы дуоаспира-

торға 9 түседі, ал аспирациялық құрылғымен 

бөлініп алынған жеңіл фракцияның кебекті 

бөлшектері шығарылады.  

Дуоаспиратордан 9 дән массасы фото-

электронды сепараторға 10 түседі. 

Фотоэлектронды сепаратордың 10 ал-

дында ажарлағыш машинаны 8 пайдалана 

отырып алдын ала дайындау, одан кейін дәнді 

химиялық құрамы мен түсі негізінде сұрып-

тау мақсатында жасалатын спектрлік нүктелік 

талдаудың әлдеқайда тиімді жүргізілуіне 

мүмкіндік береді.  

Бөлініп алынған мақсары дәндері одан 

әрі ылғал-жылулық өңдеуге арналған аппа-

ратқа беріледі.  

Аталмыш желі жабдықтарының негізгі 

бірліктерінің бірі фотоэлектронды сепаратор 

10 болып табылады. Алайда оның жұмысы 

кезінде, сұрыпталатын материалды дірілді 

қоректендіргіштен тиеу процесінде науаның 

бетімен ыршудан туындайтын, дән тербелі-

сінің үлкен амплитудасы байқалады және бұл 

дән өнімдерін сепарирлеудің тиімділігін 

төмендетеді. 

Сондықтан фотоэлектронды сепаратор-

дың осындай кемшілікті жоятын құрастыры-

лымы ұсынылып отыр. 

Ұсынылған фотоэлектронды сепаратор 

10 сұрыпталатын материалды тасымалдау 

құрылғысын қамтиды, ол жинақтағыштан 11 

және сырғымалы науасы 13 бар дірілді қо-

ректендіргіштен 12 тұрады (Сурет 6). Бұл рет-

те жинақтағыш 11 пен дірілді қоректендіргіш 

12 сырғымалы науаға 13 қатысты алғанда, 

оның артқы жағынан орнатылған. Сырғыма-

лы науаның 13 жоғарғы бөлігінде дірілді қо-

ректендіргішке 12 иілген бірқалыпты өту 

жолы бар.  

 

 
 

 

Сурет 6 - Фотоэлектронды сепаратордың жалпы көрінісі 

Фотоэлектронды сепаратор 10 (Сурет 7) 

оптикалық талшықтан 14 тұратын, сұрыпта-

латын материалды лазерлік жарықтандыру 

құрылғысын да қамтиды, оған фокустағыш 

оптика 15 және бұрылмалы призмалар 16 

арқылы кіру бір немесе бірнеше лазердің 17 

оптикалық шығуымен байланысты, ал опти-

калық талшықтың 14 шығуы лазер шоғырын 

өрістету құрылғысының 20 фокустағыш және 

цилиндрлі оптикасымен 18, 19 байланысты. 

Сонымен қатар аталмыш сепаратор бейнені 

оқу және өңдеу құрылғысын 21, ақаулы мате-

риалдарды жоюға арналған құрылғыны 22 

қамтиды.  

 

 
 

Сурет 7 - Фотоэлектронды сепаратор құрылғысының және оның әрекет ету принципінің қағидалық сызбасы 

 

Фотоэлектронды сепаратор 10 лазерлік 

жарықтандыру материалы арқылы өткендер 

мен шағылысқандарды оқуға да, әртүрлі 

спектральды диапазондарда оқуға да бағдар-

ланған екі немесе одан көп бейнені оқу және 

өңдеу құрылғысын 21 қамти алады. 

Фотоэлектронды сепаратордың жұмы-

сы келесідей жолмен жүзеге асырылады. Сұ-

рыпталатын материалды дірілді қоректендір-

гіштің 12 және сырғымалы науаның 13 көме-

гімен жинақтағыштан 11 тасымалдау құрыл-

ғысы өнімді лазерлік жарықтандыру аймағы-

на береді де, сырғымалы науа дөңгелектеніп 

тұратындықтан сұрыпталатын материал одан 

ыршымай жылжиды.  

Бір немесе бірнеше лазерлердің 17 фо-

кустағыш оптикамен 15 сәулеленуі оптика-

лық талшықтың 14 кіру шетінде проекцияла-

нады. Оптикалық талшықтың 14 шығу шеті-

нің фокустағыш және цилиндрлі оптикамен 

18, 19 сәулеленуі бейнені жарық шоғыры 20 

түрінде тіркеу аймағы жазықтығында проек-

цияланады. Лазер шоғырын өрістету құрыл-

ғысының 20 цилиндрлі оптикасы 19 жарық 

түсіретін аймақ пен сызықты видеодатчигі бар 

құрылғының 21 бейнені тіркеу аймағы сәйкес 

келетіндей есептеледі. Жарық беру айма-

ғындағы қарқындылықтың әркелкі болуы 

құрылғыда 21 видеосигналды қалыптастыру 

және өңдеу кезеңінде орнына келтіріле алады. 

Бейнені оқу және өңдеу құрылғысы 21, өнім 

бейнені тіркеу аймағынан ақаулы ма-

териалдарды жою құрылғысына 9 дейін жүріп 

өткен уақыттан аспайтын уақыт ішінде, кон-

дициясына жеткізілмеген өнімді жою туралы 

шешім қабылдайды. Құрылғы 21 есептік уа-

қыт ішінде жойылатын объектінің кеңістіктік 

орналасуы орнын қалыптастырады да, ақаулы 

материалдарды жою құрылғысын 22 іске қо-

сады. Бұрылмалы призмалар 16 оптикалық 

толқын арнасына енгізілетін сәулеленудің бұ-

рыштық спектрін шектеуге, лазерлер 17 мен 

лазер шоғырының өрістетілуін 20 қалыптас-

тыратын оптикалық элементтерді кеңістіктік 

орналастыру міндеттерін жеңілдетуге мүм-

кіндік береді.  

Қорытынды 

Ұсынылып отырған мақсары дәнін өң-

деуге дайындауға арналған желінің артықшы-

лығы сол, фотосепаратордың алдында ажар-

лағыш машина мен дуоаспиратордың қо-

сымша орнатылуы шашақтарын бөліп алуға, 

одан кейінгі спектрлік нүктелік талдауды әл-

деқайда тиімді жүргізу үшін тұқымның қатты 

қабат түріндегі қабықшасын жоюға мүмкін 

береді, аталмыш талдау химиялық құрамы мен 

түсінің негізінде дәндерді фотосепараторда 

сұрыптау мақсатында дәннің құрамын анық-

тайды. Тас жинағыштан кейін физикалық 

қасиеттері жағынан шамалас болып келетін 

өнімдерді бөлуге арналған дірілді сепара-

тордың, дуоаспираторы бар ажарлағыш ма-

шинаның, фотосепаратордың рет-ретімен ор-

наластырылуы мақсарыны қоспалардан тиім-

ді бөлудің және оны қайта өңдеуге дайындау-

дың технологиялық процесін қарқынды етеді. 

Фотоэлектронды сепаратордың артық-

шылығы сол, жинақтағыш пен дірілді қорек-

тендіргіштің сырғымалы науаға қатысты ал-

ғанда, оның артқы жағынан орнатылғандығы 

және сырғымалы науаның жоғарғы бөлігінде 

дірілді қоректендіргішке иілген бірқалыпты 

өту жолының жасалғандығы дірілді қоректен-

діргіштен сұрыпталатын материалды тиеу 

процесінде дән тербелісінің амплитудасын 

азайту жолымен дән өнімдерін сепарирлеудің 

тиімділігін арттыруға мүмкіндік береді. 

